
GOZATU BOST ZENTZUMENAK MARTXAN JARRIZ!
Jarduera-mota: ibilaldi eta bisita gidatua
Hartzaileak: HH
Iraupena: 2,5 ordu
Prezioa: 5 € ikasleko
Gaiak: basoa energia-gordailu, natura-ondarea eta paisaia kulturalak

Aizkorri-Aratz natura-parkearen interpretazio zentroa den Anduetza parketxean zuhaitzen ezagutza 
eta historia izango dira ardatz. Bertan, Euskal Herriko basoak osatzen dituzten arbolak gertutik 
ezagutuko ditugu, inguruan dagoen Arboretum zabalaren bitartez, eta gure arbasoek energia iturri 
bezala nola erabili izan dituzten azalduko da.

Ondoren, Anduetza parketxean dagoen mundu osoko egur oholtxoen bilduma zabala ikusiko da. 
Erakusketak zuhaitzen barrunbea miatzeko aukera ematen du. Erakusketa honetaz baliatuz, “Jaten 
den egurrik ba al dago?” tailerra egingo dugu. Egur oholtxoak ukituko ditugu, usaindu, hainbat 
kolore ezberdinez gozatu, kolpatuz soinua ateratzen ahaleginduko gara… eta azkenik dastatu? bost 
zentzumenak egurrean jarriko ditugu!

Euskal Herrian egurra energia iturri garrantzitsua izan da eta gainera pago motzen ustiaketa 
bereziarekin basoen kudeaketa jasangarria egin izan da urte luzez. 

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Hezkuntza eskaintza 2026-2027

ZUHAITZEKIN HIZKETAN

Informazioa eta erreserbak: 943 802 187 / 688 623 609
anduetza@gipuzkoanatura.eus
www.gipuzkoanatura.eus

Hezkuntza eskaintza 2026-2027

BASERRITARRAK GARA GU!

Informazioa eta erreserbak: 943 802 187 / 688 623 609
anduetza@gipuzkoanatura.eus
www.gipuzkoanatura.eus

Jarduera-mota: gaiaren aurre-lanketa, baratzaren bisita gidatua eta landaketa
Hartzaileak: HH eta LH
Iraupena: 3,5 ordu
Prezioa: 5 € ikasleko
Gaiak: elikadura askotarikoa eta orekatua

Lurrean ekoizten dira gure eguneroko elikaduraren parte diren hainbat eta hainbat elikagai osasuntsu. 
Ogia egiteko zerealetatik hasi eta hanburgesari laguntzeko jartzen dugun uraza hostoraino. Egunero 
egunero ekoizpen lan hori egiten dute bertako nekazari txikiek Euskal Herriko hainbat baratzetan. 
Jaten dugun hori nondik datorren eta hau lortzeak duen lanaz kontziente izatea beharrezkoa da duen 
balio garrantzitsuaz ohartzeko. Helburu horrekin abiatuko gara Zegamako baratze batera. Hango 
nekazariek ezin hobe erakutsiko digute bertako jarduna. Gainera, ikasleek ariketa praktikoa ere 
egingo dute (letxugak landatu...). Aizkorriko atarian izanik, baratzera bidean Aizkorri-Aratz natura-
parkeko kontuak ere izango ditugu hizpide.

Jarduera honek guztiz bat egiten du hezkuntza curriculum berriko helburuekin. Eskaintza bi atal 
ditu: hasiera baratzearen bisita gidatua izango da eta bukaera Anduetza parketxean emango zaio, 
jorratutako gaien lanketarekin.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

